	 
	Keppnisreglur RCA (Rallycross deild AÍH) 
Grein 1 Skýringar
Rallycross er hraðakeppni fyrir keppnistæki á lokaðri braut.Þegar fjallað er um íþróttina skal nota orðið Rallycross.

Grein 2 Hæfir keppendur
1. Keppendur skulu hafa löggild ökuréttindi.
2. Keppnisstjóri getur meinað keppanda um þátttöku ef grunur leynist um að hann sé undir áhrifum áfengis eða annara vímuefna,eða ófær um að stjórna ökutæki sínu örugglega. 

3. Öðrum keppendum er skylt að láta vita af slíku athæfi.
4. Í Rallycrossi gildir sú regla einn ökumaður,einn bíll,undantekning er þó ef skipt er í dömu og herra flokk.

Grein 3 Flögg
Startflagg ,fánalitir til dæmis,eða flögg í öðrum litum enn hér að neðan til að koma í veg fyrir rugling.
1. Köflótt flagg,því skal flaggað í lok riðils eða keppni.
2. Svart/hvítt,skiptist horn í horn,því er haldið kyrru ásamt númeri bifreiðar og merkir háskalegan akstur.
3. Svart flagg,með númeri viðkomandi keppanda þýðir að keppandi hefur verið dæmdur úr riðli/keppni.
4. Svart með gulum hring,er notað með númeri keppanda og merkir að tæki hans sé ekki í lagi og geti skapað hættu fyrir hann og aðra.Keppandi skal fara inn á viðverðarsvæði umsvifalaust í næsta hring.
5. Gult flagg,merkir hindrun í brautinni,ef ökumaður er í "hindrunarbílnum"skal flagginu. veifað en ef ökumaðurinn er kominn út bílnum skal flagginu haldið úti.
6. Rautt flagg,merkir að keppni hefur verið stöðvuð og skulu keppendur aka inná viðgerðarsvæði og bíða fyrirmæla keppnisstjóra.
7. Blátt flagg,þýðir að keppandi hindri framúrakstur og skuli víkja strax.
8. BROT Á FLAGGREGLUM GETUR VARÐAÐ REFSINGUM EÐA BROTTVÍSUN ÚR KEPPNI.

Grein 4 Slökkvitæki
Slökkvitæki skulu vera við hvern flaggara í braut eða með u.þ.b. 100m millibili.

Grein 5 Leyfileg keppnistæki og rásnúmer
1. Keppnistæki eru lögleg ef þau standast skoðun R.C.A.
2. Keppnistæki skal hafa rásnúmer á framhurðum eða aftast á frambrettum á hvítum grunni 35x40cm.Tölustafirnir í númerinu skulu vera 22cm háir.
3. Keppandi fær félagsnúmer við að ganga í RCA og ef keppandi kemur úr öðru félagi verður honum úthlutað rásnúmeri.
4. Rásnúmer eru gefin út af keppnisstjórn,keppendur verða kaupa rásnúmer hjá keppnisstjórn.verð 2000kr.
5. Keppnisstjórn er heimilt að setja auglýsingar á keppnistæki,þá undir rásnúmer og hægra horn á húddi stærð 35x35 og í hliðarrúður eða ofarlega á afturbretti 40x20,svo framarlega að þær trufli ekki útsýni keppanda.Ef keppandi vill losna undan skyldu auglýsingum þá kostar það kr20.000 á keppni.

Grein 6 Forkeppni
1. Ef fleiri keppendur en 25 skrá sig til keppni er keppnisstjórn heimilt að halda forkeppni.
2. Keppendum skal tilkynnt um hana við mætingu á keppnisdag.
3. Forkeppni skal tekin á tíma.
4. Hver keppandi fari þá fjóra hringi og gildi þá besti hringurinn.
5. Í keppnina komast þeir sem bestum tíma ná í forkeppninni.

Grein 7 Lögleg keppni
1. Braut skal vera uppbyggð úr föstu undirlagi t.d.malbik,leir,möl eða sandi.
2. Brautin skal vera hringlaga,allavega 5m breið og 600m löng.
3. Lengd hvers riðils skal vera á bilinu 3-6000m langur.
4. Keppendur þurfa að vera minnst 6 til að keppnin gildi til meistara.
5. Í keppnum sem gilda ekki til meistara er heimilt að skipta í herra og dömuflokk,má þá sama keppnistækið keppa í báðum flokkum.


Grein 8 Keppnishald
1. Hver keppni samanstendur af tímatöku,þrem riðlum og úrslitum.
2. Tímataka: 
a) Keppanda ber að fara í tímatöku fyrir keppni.
b) Tími er tekin á ferð (fljúgandi start).Allir tímar skulu skráðir.Klukka tímavarðar telst rétt.Tímar skulu skráðir í mín,sek,og sek.brotum(00:00:00)
c) Ljúki keppandi ekki tímatöku þá fer hann afturfyrir í rásröð.
3. Umferðir:
a) Eknar skulu þrjár umferðir.
b) Hverri umferð skal skipt í riðla, keppnishaldari ræður fjölda bifreiða í hverjum riðli innan umferðar.
c) Fjöldi bifreiða skal vera sem jafnastur í riðlum.
d) Áður en keppni hefst skal keppnisstjóri gera keppendum grein fyrir fjölda bifreiða í riðli.
e) Takmarka skal fjölda í riðli til að hætta skapist ekki af.
f) Braut undir 8 metrum að breidd,hámark 6 bílar í hverjum riðli.
g) Braut yfir 8 metrum að breidd,hámark 12 bílar í hverjum riðli.
4. Þegar raðað er upp á ráslínu skal kalla upp nafn og númer keppanda tvisvar sinnum 
með mínútu millibili.Ef keppandi er ekki mættur á ráslínu eftir annað útkall fær hann 
eina mínútu til að mæta en fellur annars úr riðli.
5. Keppendur skulu ljúka riðli með meiri meðalhraða en 30km/klst.Ef keppandi nær því ekki fær hann hámarkstíma.
a) Dæmi um hámarkstíma:Brautarlengd 4km(800m hringur).Hámarkstími er 4x60 deilt 
með 30 eða 8 mín .
6. Keppandi getur fallið úr einum riðli án þess að falla úr keppni .Fái hann hámarkstíma án þess að ljúka tveimur umferðum fellur hann úr keppni.Keppandi telst hafa lokið umferð þegar hann er flaggaður út í endamarki.
7. Við uppröðun á ráslínu skulu tímar úr tímatöku ráða rásstöðu í braut.
a) Í öðrum riðli,tími í fyrsta riðli.
b) Í þriðja riðli,samanlagður tími úr 1.riðli og 2.riðli.
c) Í úrslit eru það samanlagðir bestu tveir tímarnir.
d) Sá sem hefur besta tíma í úrslit fær fyrstur að velja sér rásstað og svo koll af kolli.
8. Fyrir ræsingu sýnir ræsir grænt flagg eða ljós og 5 sek seinna má hann ræsa riðilinn.
9. Ræsir skal vera staðsettur þannig að allir sjái hann greinilega.
a) Þjófstarti keppandi skal endurræst og keppandi færist afturfyrir aftasta bíl,í 
aksturslínu.Þjófstarti keppandi tvisvar skal honum vísað úr riðlinum.
10. Árangur keppanda í riðli skal mældur í tíma.
a) Ef keppandi lýkur ekki riðli fær hann hámarkstíma.
b) Í fyrstu umferð skal raðað í riðla samkvæmt tímatöku og fjölda keppenda.
c) Í aðra umferð skal raðað í riðla eftir tíma úr fyrstu umferð.Ef fleiri keppendur en komast í einn riðil hafa sama tíma,skal tími úr tímatöku ráða liðskipan.
d) Í þriðju umferð skal samanlagður tími úr fyrstu og annari umferð ráða niðurröðun.
11. Viðgerðartími fyrir ræsingu í úrslit er leyfilegur allt að 5 mínútum,frá því að síðasta riðli keppanda lauk.

Grein 9 Úrslit
1. Í úrslit komast þeir tíu sem bestan samanlagðan tíma hafa úr tveim bestu umferðum.Séu
tveir eða fleiri jafnir í tíu sæti skal eftirfarandi árangur skera úr um sæti í úrslitum: 
a) Besti tími í riðli.
b) Aksturstími í fyrstu umferð.
c) Aksturstími í annari umferð.
d) Aksturstími í þriðju umferð.
e) Keppandi sem getur ekki ræst í úrslitum heldur samt sem áður rétti sínum í úrslitum.
f) Dæmi :Úrslit 1.-6.sæti,keppandinn lendir þá í 6.sæti án þess að aka riðilinn.

Grein 10 Skyldur keppenda
1. Þegar keppandi skráir sig í keppni er hann skyldugur til að fara eftir þessum reglum.
2. Flutningur keppnistækis að og frá keppnissvæði skal vera samkvæmt umferðalögum.
3. Keppandi á að vera við tæki sitt er skoðun fer fram.
4. Keppandi eða liðstjóri aðstoðarliðs sé alltaf við keppnistæki er keppni fer fram.
5. Keppandi má hafa með sér tvo aðstoðarmenn inn á svæði og ber á þeim fulla ábyrð,borga þarf hálft félagsgjald fyrir einn aðstoðarmann en keppandi fær úthlutað 3 passa sem keppandi og aðstoðarmenn þurfa vera með.
6. Á viðgerðarsvæði er 15km/klst hámarkshraði og keppandi skal aka þar með fyllstu gát,dekkjahitanir og allt spól er stranglega bannað á viðgerðasvæði.
7. Aki keppandi út úr braut skal hann aka inn í hana eins fljótt og unnt er.Keppandi sem kemur þannig inn í braut hefur biðskyldu gagnvart öðrum keppendum.
8. Keppandi má ekki taka framúr með því að fara út úr braut.
9. Stranglega bannað er að aka á annan keppanda af ásettu ráði.
10. Bannað er að aka aftan á annan keppanda,aftanákeyrsla miðast við mið afturhjól.
11. Bannað er að hindra vísvitandi framúrakstur.
12. Keppendur skulu hafa belti spennt og hjálm á höfði (spenntann)allan tíman sem keppni fer fram.
13. Sérhver sviksamleg eða óíþróttamannsleg hegðun keppanda og aðstoðamanna mun tekin fyrir af dómnefnd og keppnisstjóra.
14. BROT Á REGLUM ÞESSUM GETA ÞÝTT REFSINGAR EÐA BROTTVÍSUN ÚR KEPPNI

Grein 11 Kærur
1. Kærur í keppni verða að berast eigi síðar en 15mín eftir að úrslit eru birt.
2. Ef er áfrýjað dómi getur stjórn  R.C.A..kosið í aðra dómnefnd
3. Áfrýjunarfrestur er 10 virkir dagar frá keppni.


Reglur um ökutæki í Rallycross

Grein 12 Yfirbygging og grind
1. Engir aukahlutir eru leyfilegir utan á bifreiðinni nema brettaútvíkkanir, þær má skrúfa eða punktsjóða á yfirbygginguna. Brettin skulu hylja alla hjólbreiddina.Í 1600 og 2000 flokki skal viðhalda upprunalegu útliti þ.e.stuðarar,grill og fl. 
2. Aurhlífar eru skylda.
3. Læsingarbúnaður á hurð skal vera upprunalegur, en þó má setja auka öryggislæsingu úr gúmmíi á hurðina að innanverðu, jafnframt skal vera hægt að opna hurðina utanfrá. 4. Ökumannshurð skal vera með hurðaspjaldi eða annarri klæðningu. Tryggt skal að hurðir á keppnisbílum opnist ekki meðan að bifreiðin er í akstri. 
5. Upprunaleg húddlæsing skal fjarlægð og húddi skal lokað með þar til gerðum húddlæsingum af viðurkenndri gerð.
6. Mælaborð má fjarlægja.
7. Stuðarar eru leyfilegir. Í stað stuðara að framan má setja plötu til hlífðar vatnskassa og öðru í vélarrúmi og má hún ekki vera þykkri en 1.5mm. Styrkingin má ekki ná fram fyrir grindarnef að neðan og húdd að ofan. Fjarlægja skal stuðarahorn ef þau standa út fyrir yfirbyggingu. Engar aðrar styrkingar leyfðar.
8. Upprunalegir stuðarar skylda í 1600 og 2000 flokki.Stuðaranna má smíða t.d.úr plasti eða áli en verða að svipa til upprunalegs útlits. 
9. Krómlista, hjólkoppa og annað skraut á að fjarlæga. 
10. Hlífðarpanna er leyfileg, en hún má ekki standa út fyrir fram eða afturhluta bifreiðarinnar. 
11. Útfærsla hjólabúnaðar, svo sem demparar, gormar, fjaðrir og klafar er frjáls, svo framalega sem hún stenst öryggiskröfur RCA. 
12. Gírkassi og drif er frjálst,í 1600 og 2000 flokki er bannað að nota rafsoðið drif og spúl    .Aðrar læsingar eru frjálsar.
13. Framrúða skal vera í bifreiðinni úr lamineruðu öryggisgleri eða óbrjótanlegu plasti og þá lágmark 5mm.Setja skal fínofið net í bílstjórahurð ef rúðan er fjarlægð. Leyfilegt er að setja net fyrir framan framrúðu ef það hindrar ekki útsýni ökumanns.Æskilegt er að hafa aðrar rúður í bifreiðinni eða óbrjótanlegt plast í þeirra stað,lágmark 2mm.
14. Bifreiðar í 1600 og 2000 flokki skulu vera lokaðir þ.e.með allar rúður /plast í.
15. Skylda er að hafa rúðuþurrkur og rúðupiss á bílnum. 
16. Dráttarkrókar skulu vera framan og aftan á bifreiðinni en mega ekki ná út fyrir yfirbyggingu. 
17. Eldveggur milli ökumannsrýmis og vélarrýmis og rými fyrir bensíntank og vatnskassa skal vera eldtraust og þétt. 
18. Vatnsrör að kælikerfi sem liggja í gegnum farþegarými eiga að vera ósamsett. Olíuleiðslur skulu vera háþrýstislöngur. 
19. Útblástursrör í 1600 og 2000 flokki eiga að ná aftur fyrir bifreiðina,í teppa og ofurbílaflokki frjálst
20. Tvö bremsuljós skulu vera staðsett á afturhluta bifreiðar og vel sýnileg lámark 15w í lámark 60cm hæð.Öll önnur ljós bönnuð.
21. Baksýnisspegill skal vera inni í bifreiðinni. Æskilegt er að hafa spegla á hurðum. 
22. Hemlar eru frjálsir og handhemill æskilegur.Hemlar skulu standast kröfur skoðunarstöðvanna,(Aðalskoðun,Athugun) 
23. Styrking felgu er leyfileg. Sumardekk/slikkar leyfðir í öllum flokkum nema 1600 flokk. Mynstur hjólbarða er frjálst, nema hámarks þvermál er 31" (78 sm).Naglar og keðjur er bannaðar.
24. Í 1600 flokki eru allir á eins sumardekkjum,185/? 
25. Staðsetning vélar er frjáls svo framarlega að tryggilega sé frá henni gengið. Strokkafjöldi, slagrúmtak svo og útfærsla vélar er frjáls.
26. Í 1600 og 2000 flokki eru hvalbaksbreytingar bannaðar svo og breytingar á strokkafjölda.
27. Eldsneyti skal fást á bensínstöðvum. 
28. Sé notaður annar en upprunalegur eldsneytisgeymir má hann ekki vera stærri en 25 lítra. Hann skal vera tryggilega festur minnst 30 cm frá úthlið bílsins. Útöndun skal ná út fyrir bifreiðina og niður fyrir tank. Bensín má ekki leka út. Stranglega er bannað að staðsetja eldsneytisgeymi í farþegarými. Einstreymisloki skal vera á öndun bensíntanks. 
29. Eldsneytislagnir inni í bíl skulu vera heilar og óskemmdar .þær skulu vera úr eir,stáli eða vírofnum slöngum.Öll samskeyti á eldsneytislögnum stranglega bönnuð í farþegarými.
30. Tegund og stærð rafgeymis er frjáls. Hann skal tryggilega festur,minnst 30cm frá hlið/gafli bifreiðar og frá honum gengið að hann leiði ekki út eða leki. Staðsetning er frjáls. Rafgeymir í farþegarými á að vera þurrgeymir. Æskilegt er að rafgeymir sé ekki staðsetttur í farþegarými. 
31. Stýrislás skal fjarlægja. 
32. Straumrofi skylda á hverri bifreið. Hann skal vera með snerli eða handfangi og greinilega merktur af/á (on/off). Straumrofa skal staðsetja fyrir framan framrúðu ökumannsmegin. Straumrofi á að rjúfa allan straum og drepa á bifreiðinni. 
33. Óheimilt er að hafa varadekk í bifreiðinni. 
34. Heimilt er að loftinntak vélar sé inni í ökumannsrými ef það er búið eldtraustum loftsíum. 
35. Eldsneytisinngjöf skal útbúin með þeim hætti að ef hún aftengist, færist gangur vélarinnar sjálfkrafa í hægagang.


Grein13 Flokkaskipting
1. Teppaflokkur: Allar bifreiðar 1300 - 2000 kg. með drif á einum öxli. 
2. Ofurbílaflokkur: Eindrifsbílar undir 1300 kg.Fjórhjóladrifsbílar undir 1450kg. 
3. Opinn flokkur: Ökutæki 500-1200 kg. á ráslínu með ökumanni. Sérsmíðuð farartæki. Allt leyfilegt svo framarlega sem það stenst öryggiskröfur. 
4. Opinn flokkur: Ökutæki 1100-1750 kg. á ráslínu með ökumanni. Sérsmíðuð farartæki. Allt leyfilegt svo framarlega sem það stenst öryggiskröfur. 
5. 1600ccm.flokkur:Eindrifsbílar með vélar undir 1650ccm.Hámarksþyngd 1300kg.
6. 2000ccm.flokkur:Eindrifsbílar með vélar undir 2050ccm.Hámarksþyngd 1300kg.
7. Unglingaflokkur: 0-1600ccm. Bifreiðar með drifi á einum öxli.

Frekari spurningar um reglur?
Gunnar B  8993009
	 

	 
	  
	 

	 
	 
	 


